ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

1. Իրավական ակտի ընդունման անհրաժեշտությունը.
Սույն որոշման նախագծի ընդունումը պայմանավորված է նրանով, որ ՀՀ առողջապահական և աշխատանքի տեսչական մարմինը (այսուհետ՝ Տեսչական մարմին) 2021 թվականին վերսկսել է աշխատանքային օրենսդրության նկատմամբ  վերահսկողության գործառույթները, ինչը փաստում է, որ նոր համալրվող 60 հաստիքներով նախատեսված աշխատողների աշխատանքային  նվազագույն բնականոն գործունեության համար խիստ անհրաժեշտ է տեխնիկական և նյութական հագեցվածության ապահովումը։  Գույք ձեռք բերելու անհրաժեշտությունն առաջացել էր դեռևս 2020 թվականին և 2020 թվականի բյուջետային հայտում արդեն իսկ ներառված էին 5122 «վարչական սարքավորումներ» տնտեսագիտական դասակարգման հոդվածով 38 500 000 (երեսունութ հազար հինգ հարյուր միլիոն) ՀՀ դրամ։ Սակայն 1651-Ն որոշմամբ նվազեցվեցին Տեսչական մարմնի «31005» «Առողջապահական և աշխատանքի տեսչական մարմնի կարողությունների զարգացման և տեխնիկական հագեցվածության ապահովման»  միջոցառումով նախատեսված ֆինանսական միջոցներից 25 000 000 (քսանհինգ միլիոն) ՀՀ դրամ, ինչպես նաև կասեցվեց գնումների գործընթացը, որի հետևանքով Տեսչական մարմինը չկարողացավ ձեռք բերել «վարչական սարքավորումներ»։ 
Հարկ է նշել, որ 2021 թվականի բյուջետային հայտում Տեսչական մարմինը ևս ներառել էր 5122 «վարչական սարքավորումներ» տնտեսագիտական դասակարգման հոդվածը, սակայն Կառավարությունը «31005» «Առողջապահական և աշխատանքի տեսչական մարմնի կարողությունների զարգացման և տեխնիկական հագեցվածության ապահովման»  միջոցառման շրջանակներում ֆինանսավորում չի տրամադրել։    Հետևաբար Տեսչական մարմնի աշխատողների աշխատանքային բնականոն գործունեության նվազագույն պայմաններն ապահովելու համար խիստ անհրաժեշտ է վարչական սարքավորումների, գրասենյակային գույքի ձեռքբերումը։ 
Նախագծի ընդունումը պայմանավորված է Տեսչական մարմնի  կողմից պետական վերահսկողության պատշաճ և լիարժեք իրականացման անհրաժեշտությամբ:
2. Ընթացիկ իրավիճակը և խնդիրները.
Առողջապահական և աշխատանքի տեսչական մարմնում 2021 թվականի հուլիսին իրականացված գույքագրման արդյունքում պարզվել է, որ 340 հաստիքային միավոր ունեցող Տեսչական մարմնի հաշվեկշռում առկա են ընդամենը 114 համակարգիչ, 34 լազերային տպիչ, 25 գրապահարան, 160 աթոռ և 60 գրասենյակային սեղան։ Իսկ հաշվեկշռում հաշվառված գույքն ու սարքավորումներն ունեն ֆիզիկական և բարոյական մաշվածություն: Համակարգչային տեխնիկայի և գրասենյակային գույքի բացակայությունը խոչընդոտում է Տեսչական մարմնի կանոնադրական գործառույթների պատշաճ իրականացմանը: Հետևաբար 2021 թվականին վերոնշյալ ապրանքների ձեռքբերումն ու շահագործումը խիստ հրատապ է:
Միաժաման հարկ է նշել, որ Հայաստանի Հանրապետության կառավարության 2020 թվականի դեկտեմբերի 30-ի թիվ 2215-Ն որոշմամբ Տեսչական մարմնին 2021 թվականի բյուջետային հատկացումներից «վարչական սարքավորումներ» 5122 տնտեսագիտական դասակարգման հոդվածով գումար նախատեսված չի եղել։
3. Առաջարկվող կարգավորման բնույթը.
[bookmark: _Hlk81921107][bookmark: _Hlk80712119]Տեսչական մարմնի աշխատողների բնականոն գործունեությունն ու անխափան աշխատանքն ապահովելու, ինչպես նաև գույքի և սարքավորումների բացակայության արդյունքում առաջացած խնդիրների հրատապ լուծման անհրաժեշտությունից ելնելով առաջարկվում է  առաջին կիսամյակի ընթացքում չհամալրված հաստիքներով պայմանավորված տնտեսման հաշվին «1213» «Տեսչական վերահսկողության ծրագիր» ծրագրի «11001» «Առողջապահության ոլորտում վերահսկողության ծառայություններ» միջոցառման  «4111» «աշխատողների աշխատավարձեր և հավելավճարներ» տնտեսագիտական դասակարգման հոդվածից՝ ընդհանուր 58 320 000 (հիսունութ միլիոն երեք հարյուր քսան հազար) ՀՀ դրամ նվազեցնել և ուղղել «1213» «Տեսչական վերահսկողության ծրագիր» ծրագրի «31005» «ՀՀ առողջապահական և աշխատանքի տեսչական մարմնի կարողությունների զարգացում և տեխնիկական հագեցվածության ապահովում» միջոցառման 5122 «վարչական սարքավորումներ» տնտեսագիտական դասակարգման հոդվածին։
4. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը.
[bookmark: _GoBack]Նախագիծը մշակվել է Վարչապետի աշխատակազմի տեսչական մարմինների աշխատանքների համակարգման գրասենյակի և առողջապահական և աշխատանքի տեսչական մարմնի կողմից համատեղ:
5. Իրավական ակտի կիրարկման դեպքում ակնկալվող արդյունքը.
Վարչական սարքավորումների ձեռքբերման  պարագայում ՀՀ առողջապահական և աշխատանքի տեսչական մարմինը հնարավորություն կունենա աշխատանքային և կատարողական որակի բարձրացման, ինպես նաև աշխատանքային արդյունքի բարելավման:
6. Այլ իրավական ակտերում փոփոխությունների և/կամ լրացումների անհրաժեշտությունը.
Նախագծի ընդունմամբ այլ իրավական ակտերում փոփոխություններ և լրացումներ կատարելու անհրաժեշտություն չի առաջանում:
7. Պետական կամ տեղական ինքնակառավարման մարմնի բյուջեում ծախսերի և եկամուտների էական ավելացման կամ նվազեցման մասին.
Նախագծի ընդունմամբ Հայաստանի Հանրապետության պետական բյուջեում ծախսերի կամ եկամուտների ավելացում կամ նվազում չի նախատեսվում: 
 
Տեղեկանք – հիմնավորում ՀՀ պետական բյուջեի հաշվին ֆինանսական միջոցների վերականգնման անհրաժեշտության կամ դրա բացակայության վերաբերյալ

ՀՀ առողջապահական և աշխատանքի տեսչական մարմնի առաջին կիսամյակի ընթացքում չհամալրված հաստիքներով պայմանավորված տնտեսման արդյունքում հետագայում ՀՀ պետական բյուջեի հաշվին 58 320 000 (հիսունութ միլիոն երեք հարյուր քսան հազար) ՀՀ դրամ գումարի չափով ֆինանսական միջոցների վերականգնման անհրաժեշտություն չի նախատեսվում։



